
Annotatsiya: Ushbu maqola Margeri Allingemning detektiv janr
rivojiga  qo’shgan salmogqli hissasiga e’tibor qaratib, u tomonidan
yaratilgan asarlarni o‘rganadi va uning gahramoni Albert Kempion
haqidagi fikrlarni yoritadi.

AnHOoTammst: B aaHHON cTaThe paccMaTpMBaeTcsl 3HAYMTeALHBIN
BKAa4, Mapaxepn AaauHreM B pa3BUTUe AeTeKTMBHOIO >KaHPa,
paccMaTpMBaIOTCSL ee IIPOU3BEeJeHIs], a TaKXKe MCCAeAYIOTCS MBICAU O ee
raasHOM repoe Aan0epre Kommnone.

Abstract: This article focuses on Margery Allingham's significant
contribution to the development of the detective genre, examines her
works, and also exploring thoughts about her main character, Albert
Campion.

Kalit so’zlar: detektiv janr, “Jinoyat Malikalari”, M.Allingem,
qotillik, detektiv, Albert Kampion.

Qadimdan insoniyat adabiyot bilan oshufta yashab kelgan. Yillar
o’tishi bilan kitobxonlarning qiziqishi, yangiliklarga bo’lgan talablari
adiblarni turli janrlarida ijod qilishga undadi. Shu zaylda turli xil adabiy
ogimlar va janrlar adabiyot olamiga kirib keldi. XIX asr oxiri va XX asr
boshlariga kelib, o’quvchilarni badiiy asarlardagi sokinlik, realistic

voqealari emas, balki asarlarda tasvirlanayotgan boshqotirmalar, sirli
hodisalar, qotillik elementlari aks etgan vogea —hodisalar ko"proq qiziqtira
boshladi va bu yozuvchilarni yangi janrda ijod qilishiga turtki bo’ldi.
Ushbu davrga kelib adabiyotda yangi detektiv janri paydo bo’ldi.
Detektiv fantastika jinoyat va sirli fantastika subjanri bo‘lib, unda tergovchi
yoki detektiv (professional, havaskor yoki nafagadagi) jinoyatni, ko‘pincha
qotillikni tergov qiladi. Detektiv janri spekulyativ fantastika va boshqa
janrdagi fantastika bilan bir vaqtda XIX asr o'rtalarida boshlangan va
aynigsa romanlarda juda mashhur bo'lib kelgan. Detektiv fantastikaning
eng mashhur gahramonlari orasida C. Auguste Dyupin, Sherlok Xolms va
Gerkul Puaro bor.

Bu janr asoschisi Edgar Allan Poe (,The Murders in the Rue
Morgue” (,Morg ko‘chasidagi qotillik”) bo’lib, uning izdoshlari sifatida
Artur Konan Doyl, Vilki Kolins , Agate Christi, Margeri Allingem va
Doroti Seyers kabi adiblar adabiyot sahnasiga chiqib kelishdi.

Birinchi jahon urushi va Ikkinchi jahon urushi orasidagi davr (1920-
1930 vyillar) odatda detektiv fantastikaning oltin davri deb ataladi. Bu
davrda bir gator juda mashhur yozuvchilar paydo bo'ldi, ular orasida

asosan britaniyalik, ammo amerikalik va yangi =zelandiyalik
yozuvchilarning bir gismi ham bor edi. Ayol yozuvchilar oltin asrning
tanigli yozuvchilarining asosiy qismini tashkil etdi. Xususan Angliya
adabiyotida “Jinoyat Malikalari ” (“The Queens of crime”) sifatida tan
olingan yozuvchi adibalarni ijodi kitobxonlarni ancha qiziqtirib qo’ydi.
“Jinoyat Malikalari ” deb nom qozongan yozuvchilarimiz- Agate Christi,
Margeri Allingem, Doroti Seyers va Ngoi Marsh bo‘lib, ular bu davrning
aynigsa mashhur ayol yozuvchilari edi. Ngaio Marshdan (Yangi
Zelandiyalik) tashqari, ularning hammasi ingliz edi.

Shular orasida Margeri Allingem alohida o’rin tutadi. Uning yozish

tili, gahramonlarining tasviri, jinoyat olamidagi sirli hodisalarining o’ziga
xos talqini boshqa yozuvchilardan ajralib turadi.

Ingliz detektiv romanchiligida o’chmas iz qoldirgan  Margeri
Allingem 1904 yilning 20 mayida Londonda Allingemlar oilasida to’ngich
farzand bo’lib dunyoga keldi. Uning yozishga bo’lgan birinchi qadami
bolalik chog’laridan boshlangan bo’lib, ilk marta sakkiz yoshida yozgan
she’ri jurnalda bosib chiqarilgan va shu yoshida birinchi gonorarni ham
qo‘lga kiritgan. U katta ijodni 19 yoshida 1923 yilda “Qora ro’'mol Dik ”
(“Blackkerchief Dick ”) romanini nashr ettirish bilan boshladi. Ushbu asar
kitobxonlar tomonidan yaxshi gabul qilingan bo‘lsada, ammo muallif

uchun moliyaviy muvaffaqgiyat eshiklarini ochmadi. Shundan so’ng u
o’zini teatr uchun bir nechta pyessalar yozishda sinab ko’rdi va bu davrda
u jiddiy roman yozishga ham harakat qildi, biroq uning tabiatidagi
quvnoqlik va beparvolik jiddiy roman mavzularini to’laligicha yoritib
berishiga to’sqinlik qgilishini anglab, uning o’rniga u o’zini sirli janrda sinab
ko’rishga qaror qildi.

Uning muvaffaqgiyati 1929 yilda "Qora Dadlidagi jinoyat" (“The
Crime at Black Dudley”) ning nashr etilishi bilan boshlandi. Ushbu asarda
uning mashhur izquvari Albert Kampion dastlab kichik gahramon sifatida
namoyon bo‘ladi. Kuchli markaziy xarakter bilan u bir qator Kampion
romanlarini ishlab chiqarishni boshladi. Avvaliga u The Strand Magazine
kabi jurnallar uchun gisqa hikoyalar va maqolalar yozishni davom ettirdi,
lekin uning Kampion dostoni davom etar ekan, uning savdosi barqaror
o'sib bordi. Kempion shu qadar muvaffaqiyatli bo'ldiki, Allingem uni yana
17 ta roman va 20 dan ortiq qisqa hikoyalarining markaziga aylantirdi.

Margeri Allingem jahon adabiyotida nafaqat detektiv romanlari bilan
balki shu sirli janrda yaratilgan o'ndan ortiq hikoyalari bilan ham tanilgan.
U o’zining “Arvohning o’limi” (“Death of the Ghost”), “Sudya uchun
gullar” (“Flowers for the Judge”), “Xoinning xamyoni” (“Traitor’s purse”),
“Beva” (“The widow”) nomli hikoyalari bilan jahon adabiyoti xazinasiga
0’z hissasini qo’shgan.

Margeri Allingem yaratgan qahramon Albert Kempion A. Doylning
Sherlok Xolmsi , A Kristining Gerkul Puarosi kabi kitobxonlar tomonidan
iliq kutib olindi. Dastlabki romanlarda Kampion biroz tajribasiz, sodda va
ba’zi o'rinlarda satirik holda tasvirlangan bo‘lsa, yozuvchi keying
asarlarida qahramonini ancha tajribasi oshgan, ishni puxta o‘rganadigan,
jiddiy va yetuk detektiv sifatida gavdalantiradi.

Xulosa qilib aytadigan bo‘lsak, Margeri Allingem jahon adabiyotida
o’z o‘rniga ega, detektiv janr rivojiga o’z asarlari bilan salmoqli hissa
qo‘shgan, g‘ayrioddiy noziklik, zukkolik va tasavvur kuchiga ega
britaniyalik detektiv yozuvchi bo‘lib, kitobxonlarining sevimli
gahramoniga aylangan muloyim, o‘tkir aql egasi Albert Kempionni
yaratgan. U tomonidan yaratilgan o‘nlab romanlar, hikoyalar, pyessalar
jahon adabiyoti durdonasiga aylandi.

